Месяца ноября в 27-й день

ПРЕПОДОБНОМУЧЕНИКА КСЕНОФОНТА (БОНДАРЕНКО)


Тропарь, глас 1:
Трудолюбне послушания во обители Святыя Троицы исполняя,/ добродетельному житию навыкл еси,/ во дни же гонений священство мужественне восприим,/ Богу и людем усердне послужил еси/ и, волны злобных прещений о камень веры сокрушив,/ кровь свою за Христа пролиял еси,/ преподобномучениче Ксенофонте,/ добропобедне воине Христов./ Сего ради любовию вопием:/ слава Давшему ти крепость,/ слава Венчавшему тя,// слава Прославльшему тя с новомученики Церкве нашея.

Кондак, глас 2:
Божественным желанием распалився,/ исповеданием Православныя веры гонители посрамил еси,/ огнь же мучений лютых претерпев,/ древним страдальцем уподобился еси,/ Ксенофонте терпеливодушне./ Ныне с преподобномучеником Кронидом Престолу Божию предстоя,/ прославляеши Христа Жизнодавца// и молишися о душах наших.  

